СО ДЕЦАТА ПОУБАВ Е СВЕТОТ
Со децата поубав е светот,

поличен, помиризлив е и од цветот.

На светот најубав украс се тие,

се надевам дека се согласувате и вие.

Децата ни даваат среќа 

и насмевки полна вреќа.

Од нивните срца добрина се точи

и искреност зрачи од детските очи.

Децата секогаш правдата ја канат,

детските усти не знаат да мамат.

За секоја тага најдобар се лек,
детскиот џагор разурнува брег. 

Насекаде радост и смеа се слуша,

со нектар нè опива детската душа.

Со децата светот светла иднина крои,

децата се наше виножито од бои.

